
IMHALLEF

IHlum il-Gimgha, 27 ta’ Ottubru 2017

Kawza Nru: 9

Rikors Guramentat Nru: 442 / 11 JA

Doris Debono; Grace Zammit; Antonia
Spagnol; Maria Zammit; Salvina Spiteri;
Alfred Pulis; Joseph Pulis; Eugenio Pulis;
Salvatore Pulis; Emmanuela Spagnol; Rita
Grech; Daniela Mifsud; Annabelle
Sciberras; Pauline  Grech; Miriam
Mercieca; u Jesmond Grech.

_VS-

Michael Camilleri-Brennan u Sylvana
Camilleri-Brennan; Filomena sive Phyllis
Rodo; u b’digriet datat 14 ta’ Marzu 2017
l-atti gew trasfuzi f’isem uliedha Mario
Rodo, Joan Caruana, Carmela Dolores
Grima u Margaret Muscat stante li I-istess
Filomena Rodo mietet fil-mori tal-kawza;
Carmela Dolores Grima; Margaret
Muscat; Joan Caruana; u Mario Rodo
ghal kull interess li jista’ jkollhom.



Rikors Guramentat Nru: 442/11 JA Pagna 2
Sentenza Finali

I1-Qorti,

Rat ir-rikors guramentat ipprezentat mill-atturi fl-4 ta> Mejju 2011 li
permezz tieghu gie premess:

A.  Dikjarazzjoni tal-Fatti

i permezz ta’ kuntratt fl-atti tan-Nutar Dottor Mark Zammit datat
tmienja u ghoxrin ta’ April tas-sena elfejn u sitta (28/04/2006), anness u
mmarkat bhala Dok ‘DD1’, il-konvenuti Michael Camilleri-Brennan u
Sylvana Camilleri-Brennan akkwistaw minghand il-konvenuti |-ohrajn
Filomena sive Phyllis Rodo, Carmela Dolores Grima, Margaret Muscat,
Joan Caruana, Mario Rodo, id-dar bin-numru uffi¢jali mija, tlieta u
erbghin (143) u mija hames u erbghin (145), gabel bin-numru uffi¢jali
mija, hamsa u ghoxrin (125), Triq Santa Domenica, Zabbar, soggetta
ghac-¢ens annwu u perpetwu ta’ lira maltija u sbatax-il ¢entezmu
(Lm1.17);

Ii fl-istess kuntratt il-vendituri, ossia I-konvenut Filomena sive Phyllis
Rodo, Carmela Dolores Grima, Margaret Muscat, Joan Caruana, Mario
Rodo, iddikjaraw fi klawsola 5 tal-imsemmi kuntratt illi huma kienu
geghdin jiggarantixxu illi ma hemm l-ebda litigazzjoni fuq il-proprjeta’
hawn fuqg deskritta u li ma hemm l-ebda pretensjoni minn terzi ghal xi
drittijiet fuq l-istess proprjeta’;

Illi nonostante din id-dikjarazzjoni, fil-verita’ kien hemm proceduri i
kienu ghaddejjin il-Qorti fir-rigward tal-istess fond, u dan kif ser jigi
spjegat aktar ‘| isfel, f’liema proceduri, I-istess pro¢eduri, |-istess vendituri
qua konvenuti Filomena sive Phyllis Rodo, Carmela Dolores Grima,
Margaret Muscat, Joan Caruana, Mario Rodo, kien partijiet fihom;

i r-rikorrenti Doris Debono, Grace Zammit, Antonia Spagnol, Maria
Zammit, Salvina Spiteri, Alfred Pulis, Joseph Pulis, Eugenio Pulis,
Salvatore Pulis, Emmanuela Spagnol, Rita Grech, Daniela Mifsud,

Annabelle Sciberras, huma |-werrieta ta’ ¢ertu Francesca mart Giuseppe

Pulis, li tigi omm l-esponenti, filwaqt r-rikorrenti Pauline Grech, Miriam
Mercieca u Jesmond Grech huma I-werrieta ta’ ¢certu Carmelo Grech;

Ili I-istess Francesca mart Giuseppe Pulis, u Carmelo Grech, ahwa Grech,
permezz ta’ Att ta’ Citazzjoni (Cit. Nru. 1024/1974) pprezentat fl-1 ta’
Jannar 1974, kienu ppremettew illi meta missierhom Grazio Grech
ittrasferixxa I-fond 125, Triq Santa Domenica, Zabbar (imsemmi aktar ‘il
fuq), b’titolu ta’ datio in solutum lill-konvenuti Lawrence u Filomena,
konjugi Rodo, huwa kien irrenda b’dan il-mod ineffettiv it-testment unica
charta tat-18 ta’ Marzu 1966 li kien sar flimkien ma’ ommhom Mary
Grace Grech, fejn huma kienu ddisponew minn hwejjighom kif kien
jidher fl-istess testment u fejn kienu nnominaw eredi lill-erba’ uliedhom
ahwa Grech, jigifieri I-istess Francesca Pulis u Carmelo Grech, kif ukoll
lil Filomena Rodo u Giuseppi Grech;

Illi permezz tas-sentenza ta’ dina I-Onorabbli Qorti moghtija fl-14 ta’
Marzu 2007, fl-ismijiet Carmelo u Francesca mart Giuseppe Pulis ahwa
Grech vs Filomena mart Lawrence Rodo u Giuseppi ahwa Grech, u
Lawrence Rodo b’digriet tal-10 ta’ Lulju 1990, il-gudizzju gie trasfuz fil-
persuna ta’ Carmen mart Lawrence Grima, mario Joan xebba, u Margaret
xebba ahwa Rodo, peress li fil-mori tal-kawza miet Lawrence Rodo
(annessa u mmarkata bhala ‘DD2’) il-Qorti b’referenza ghat-talba (d) tac-
¢itazzjoni tal-kawza ndikata, fejn kien hemm talba ghad-dikjarazzjoni
mill-Qorti li fil-fond 125/126 Triq Santa Domenica, Zabbar, kien u baga’
tal-istess Grazio Grech in kwantu I-kuntratt fl-atti tan-Nutar Maurice
Gambin tat-18 ta’ Jannar 1970, kien kuntratt simulat bhala datio in
solutum, mentri kien fil-fatt donazzjoni projbita mil-ligi, lagghet it-talba
tal-atturi u ddecidiet u ddikjarat li dak il-kuntratt kien wiehed simulat;

llli permezz tas-sentenza ta’ din I-Onorabbli Qorti datata 16 ta’ Jannar
2008 (annessa u mmarkata bhala Dok ‘DD3’), fl-istess ismijiet citati
f’numru (5), din I-Onorabbli Qorti wara li kkunsidrat li permezz tas-
sentenza parzjali fuq citata tal-14 ta> Marzu 2007, it-trasferiment minn
Grazio Grech lill-konjugi Rodo tal-fond 125 Trig Santa Domenica Zabbar,
kien gie dikjarat null, ikkonkludiet u kkonfermat I-istess fond kien gie

mholli lil Francesca mart Giuseppe Pulis, Carmelo Grech u Salvina Pulis
(bint Giuseppe Pulis u Francesca xebba Grech) f’sehmijiet ugwali;

Ili l-istess konvenuti Filomena sive Phyllis Rodo, Carmela Dolores
Grima, Margaret Muscat, Joan Caruana, Mario Rodo, gatt ma interponew
appell minn din id-decizjoni;

I1li madanakollu fis-16 ta’ Mejju tas-sena 2008, huma fethu pro¢edura ta’
ritrattazzjoni. Illi permezz ta’ digriet ta’ din I-Onorabbli Qorti datati 27 ta’
Ottubru 2008 (annessa u mmarkati bhala Dok ‘DD4”) u 28 ta’ Mejju 2009
(Rikors mahluf numru 505/08JZM; rikors mahluf numru 504/08/1 JZM u
504/08 JZM li ged jigu hawn annessi u mmarkati bhala Dok ‘‘DD5’, Dok
‘DD6’ u Dok ‘DD7’ rispettivament), it-talbiet tar-rikorrenti f’dawk il-
proceduri jigifieri Filomena sive Phyllis Rodo, Carmela Dolores Grima,
Margaret Muscat, Joan Caruana, Mario Rodo kollha gew michuda;

llli ghaldagstant I-intimati Filomena sive Phyllis Rodo, Carmela Dolores
Grima, Margaret Muscat, Joan Caruana, Mario Rodo kienu bieghu

proprjeta’ lill-intimati |-ohra Camilleri Brennan, meta kien hemm
proceduri ghaddejjin fil-Qorti fir-rigward tal-imsemmija proprjeta’ fejn
permezz ta’ liema proc¢eduri gie deciza illi I-fond in kwistjoni huwa tar-

rikorrenti odjerni;

Ili in vista tas-suespost, hemm il-htiega li ssir rexxissjoni tal-kuntratt fl-
atti tan-Nutar Dottor Mark Zammit datat tmienja u ghoxrin ta’ April tas-
sena elfejn u sitta (28/04/2006) u zgumbrament mill-istess proprjeta’;

i l-intimati m’ghandhom I-ebda raguni jew eccezzjoni valida fil-ligi
kontra t-talba tar-rikorrenti.

i dawn il-fatti kif hawn dikjarati huma a diretta u konoxxenza tar-
rikorrenti odjerni;

B.  Raguni ghat-talbiet f’dawn il-pro¢eduri
I. Ili kif diga’ premes hawn fuq, il-proprjetarji tal-fond ossia dar bin-

numru uffi¢jali mija, tlieta u erbghin (143) u mija hames u erbghin

C

(145), gabel bin-numru uffi¢jali mija, hamsa u ghoxrin (125), Triq
Santa Domenica, Zabbar, soggetta ghac-¢ens annwu u perpetwu ta’
lira Maltija u sbatax-il ¢centezmu (Lm1.17) huma r-rikorrenti odjerni
u mhux il-vendituri qua intimati Filomena sive Phyllis Rodo,
Carmela Dolores Grima, Margaret Muscat, Joan Caruana, Mario
Rodo.

Illi ghaldagstant hemm mill-htiega li ssir rexxissjoni tal-kuntratt fl-
atti tan-Nutar Dottor Mark Zammit datat tmienja u ghoxrin ta” April
tas-sena elfejn u sitta (28/04/2006) u konsegwentement |-
izgumbrament mill-istess proprjeta’ tal-intimati |-ohra Camilleri-
Brennan mill-imsemmija proprjeta’ jigifieri tal-fond ossia dar bin-
numru ufficjali mija, tlieta u erbghin (143) u mija hames u erbghin
(145), gabel bin-numru uffi¢jali mija, hamsa u ghoxrin (125), Triq
Santa Domenica, Zabbar, soggetta ghac-cens annwu u perpetwu ta’
lira Maltija u shatax-il centezmu (Lm1.17);

Illi ghalkemm I-intimati |-ohra Michael Camilleri-Brennan u
Sylvana Camilleri-Brennan gew interpellati sabiex jivvakaw il-
fond, permezz ta’ ittra ufficjali (Num. datata 9 ta” Novembru 2009 —
annessa u mmarkata bhala Dok ‘8’) huma bagghu inadempjenti u
ghalhekk geghda ssir dina I-kawza skont il-ligi.

Talbiet Attrici

Ghaldagstant, ghar-ragunijiet hawn premessi, ir-rikorrenti jitolbu
umilment bir-rispett lil din I-Onorabbli Qorti joghgobha:

a.

Tiddeciedi skont it-talba bid-dispensa tas-smigh tal-kawza a tenur
tal-Artikolu 167 tal-Kap 12 tal-Ligijiet ta’ Malta;

Tordna r-rexxissjoni tal-kuntratt fl-atti tan-Nutar Dottor Mark
Zammit datat tmienja u ghoxrin ta’ April tas-sena elfejn u sitta
(28/04/2006) u konsegwentement I-izgumbrament mill-istess
proprjeta’ tal-intimati l-ohra Camilleri-Brennan mill-imsemmija
proprjeta’ jigifieri tal-fond ossia dar bin-numru uffi¢jali mija, tlieta

u erbghin (143) u mija hames u erbghin (145), gabel bin-numru
uffi¢jali mija, hamsa u ghoxrin (125), Trig Santa Domenica,
Zabbar, soggetta ghac-cens annwu u perpetwu ta’ lira Maltija u
sbatax-il ¢entezmu (Lm1.17) liema proprjeta’ tirriverti f’isem ir-
rikorrenti occorrendo bin-nomina ta’ nutar nominandi ghal dan I-
iskop;

C. Tikkundanna u tordna lill-intimati Michael Camilleri-Brennan u
Sylvana Camilleri-Brennan biex jizgumbraw mill-imsemmija
proprjeta’ jigifieri tal-fond ossia dar bin-numru uffi¢jali mija, tlieta
u erbghin (143) u mija hames u erbghin (145), gabel bin-numru
ufficjali mija, hamsa u ghoxrin (125), Trig Santa Domenica,
Zabbar, soggetta ghac-cens annwu u perpetwu ta’ lira Maltija u
sbatax-il ¢entezmu (Lm1.17) fi zmien qasir u perentorju li jigi
ffissat mill-Qorti occorrendo bl-assistenza tal-ufficjali tal-Pulizija u
dawk tal-Qorti;

Bl-ispejjez inkluzi dawk tal-ittra uffi¢jali num 4033/09 tad-9 ta’
Novembru 2009 kontra I-intimati li minn issa huma ngunti ghas-
subizzjoni.

Rat id-dikjarazzjoni mahlufa tal-atturi u I-lista tax-xhieda.

Rat id-digriet taghha tal-20 ta’ Gunju 2011 li permezz tieghu I-Qorti
awtorizzat lill-konvenuti biex jikkontestaw il-kawza;

Rat ir-risposta guramentata tal-konvenuti Michael u Sylvana Camilleri
Brennan ipprezentata f1-10 ta’ Gunju 2011 li permezz taghha eccepew:

1. i din I-Onorabbli Qorti ghandha tastjeni milli tiehu konjizzjoni
ulterjuri tal-ewwel talba attrici in vista tad-digriet taghha tal-25 ta’
Mejju 2011;

2.

Ili t-tieni talba attri¢ci ghandha tigi michuda in kwantu ma
jirrikorrux l-element rikjesti mill-ligi sabiex jigi rexiss il-kuntratt fl-
atti Nutar Mark Zammit tat-28 ta’ Apil 2006;

i minghajr pregudizzju ghas-suespost is-sentenza ta’ din |-
Onorabbli Qorti tal-11ta” Marzu 2007 u tas-16 ta’ Jannar 2008 ma
Jikkostitwixxux stat fil-konfront tal-esponenti in kwantu huma ma
Kienux parti f ‘dawk il-pro¢eduri u langas gew kjamati in kawza
f’dawk il-proc¢eduri;

Ili minghajr pregudizzju ghas-suespost t-talbiet attrici ghandhom
Jigu michuda in kwantu nfondati fil-fatt u fid-dritt galadarba
jirravviza ruhu I-mala fede tal-partijiet b’eccezzjoni tal-esponenti u
kwindi hu prekluz lilhom ir-rimedju mitlub mill-atturi in linea mal-
principji deceptis non decipientibus jura subveniunt, fraus et dolus
nemini patrocinari debent u frustra legis auxilium quaerrit qui in
legem committit;

I1li minghair pregudizzju ghas-suespost dato ma non concesso li |-
fatti kif allegat mill-atturi huma veritiera, ir-rimedju lilhom konc¢ess
ma huwiex dak mitlub minnhom;

i minghajr pregudizzju ghas-suespost, l-esponenti dejjem
agixxew in buona fede u meta akkwistaw il-fond in kwistjoni huma
akkwistaw [-istess bil-garanzija tal-pacifiku pussess u garanzija li
fug il-fond ma kienx hemm litigazzjoni u ghalhekk issa jispetta lill-
konvenuti I-ohra jwettqu tali garanziji mghotija minnhom;

I1li minghajr pregudizzju ghas-suespost dato ma non concesso din |-
Onorabbli Qorti tiddeciedi li t-talbiet attrici huma misthoqqga, |-
esponenti inkorrew spejjez kbar biex akkwistaw il-fond il-kwistjoni
kif ukoll sabiex ghamlu miljoramenti kif ukoll inkorrew spejjez
bankarji u imghaxijiet kif ukoll drittiiiet professjonali, li taghhom
ghandhom iwiegbu l-atturi u I-konvenuti I-ohra jew min minnhom;

Salv ec¢cezzjonijiet ulterjuri u b’rizerva ta’ kull azzjoni ulterjuri spettanti
lill-esponenti fil-ligi. F’dan is-sens il-konvenuti esponenti gieghdin minn
issa jzommu lill-partijiet I-ohra responsabbli ghal kwalsiasi pregudizzju u
/ jew danni li huma jistghu jsofru b’rizultat tal-agir taghhom u dawn il-
proceduri;

Bl-ispejjez kontra l-atturi li huma minn issa ngunti in subizzjoni.

Rat id-dikjarazzjoni mahlufa tal-konvenuti Camilleri Brennan u I-lista
tax-xhieda.

Rat ir-risposta guramentata tal-konvenuti Filomena sive Phyllis Rodo,
Carmela Dolores Grima, Margaret Muscat, Joan Caruana u Mario Rodo
pprezentata fit-13 ta’ Gunju 2011 li permezz taghha ecéepew:

1. Fl-ewwel lok in kwantu l|-esponenti odjerni, ma ghandhomx il-
pussess tal-proprjeta’ in kwistjoni ma jistax jintalab I-izgumbrament
tal-proprjeta’ fil-konfront taghhom. Dan huwa ammess mir-
rikorrenti, tant li harrku lill-esponenti ghal kull interess li jista’
jkollhom;

2. Fit-tieni lok, ir-rikorrenti ma ghandhom I-ebda interess li jitolbu r-
rexxissjoni ta’ kuntratt f’liema huma ma humiex parti. Kif inhu
risaput il-kuntratt ma ghandu I-ebda effett fil-konfront tar-rikorrenti
in kwantu huwa res inter alios acta, u ghalhekk langas ma jistghu
jitolbu r-rexxissjoni tal-istess.

3. Fit-tielet lok I-irritwalita’ tal-procedura in kwantu I-uniku azzjoni
spettanti r-rikorrenti hija l-actio rei vendicatoria b’liema wara li
juru t-titolu taghhom jirrivendikaw il-proprjeta’ kontra kull
pussessur tal-proprjeta’;

4. Ili fir-raba’ lok kien hemm ksur tad-dritt fondamentali tal-intimati
ghal smiegh xieraq fil-proceduri ghal liema sar riferenza mir-

rikorrenti u dan billi fil-maggjor parti ta’ dawn il-parti I-intimati bl-
ebda mod ma’ kienu jafu bid-dekors taghhom.

Dwar il-fatti

A.  L-esponenti jiddikjaraw illi huma ma tantx huma edotti mill-fatti.
ll-proprjeta’ in kwistjoni kienet tan-nanniet taghhom, li sa fejn jafu
huma thalliet lil missierhom b’kuntratt specifiku, wara li gie nieges
missierhom huma ttrasferew il-proprjeta’ lil terzi, I-intimati
Camilleri Brennan, in buona fede u peress li ma kenux jafu li |-
proprjeta’ kienet milquta b’xi divjet jew anke b’xi proceduri legali;

B. [lli inoltre I-esponenti jiddikjaraw li huma minkejja li ghandhom
kuntatt mal-kugini taghhom, I-istess kugini gatt ma nfurmawhom
b’xi mod b’dawn il-pro¢eduri jew li ma kellhomx ibieghu I-
proprjeta’ taghhom.

Tant ghas-savja, konjizzjoni ta’ dina I-Onorabbli Qorti.

Rat id-dikjarazzjoni mahlufa tal-konvenuti Filomena sive Phyllis
Rodo, Carmela Dolores Grima, Margaret Muscat, Joan Caruana,
Mario Rodo u I-lista tax-xhieda.

Semghet il-provi kollha;
Ikkunsidrat;

i fdin il-kawza l-atturi ged jitolbu Ilill-Qorti biex tordna r-
rexxissjoni tal-kuntratt imsemmi fir-rikors taghhom peress |li
permezz ta’ sentenza sussegwenti gie annullat I-att li permezz tieghu
I-konvenuti Rodo kienu akkwistaw il-propjeta’ in kwistjoni; geghdin
jargumentaw li ladarba huma kienu I-propjetarji veri tal-fondi in
kwistjoni, [-att tat-trasferiment li bih Rodo bieghu lill-konjugi
Camilleri Brennan huwa null.

I1li dawn tal-ahhar ged jikkontestaw it-talba ghaliex isostnu li ladarba
huma ma kienu jafu b’xejn minn dan kollu ma ghandhomx ikunu
penalizzati b’dan il-mod filwaqt li I-konvenuti Rodo isostnu li ma
kienux jafu bil-kawza in kwistjoni.

[1li dwar il-fatti ma tantx hemm wiehed x’jghid. Il-partijiet (eccetto I-
konjugi Camilleri Brennan) kien f’kawza bejniethom dwar kuntratt
(datio solutum) li permezz tieghu I-konvenuta Rodo u zewgha (issa t-
tnejn  mejtin)  kienu akkwistaw il-proprjeta’ in  kwistjoni.
Sfortunatament din damet ghaddejja hafna snin u giet deciza
finalment fl-2008. Sentejn qabel il-konvenuti Rodo bieghu il-
proprjeta’ lil Camilleri Brennan. Issa ghalhekk I-atturi ged jitolbu t-
thassir tal-kuntratt u li jigi konsenjat lilhom il-fond battal billi
jizgombraw lill-konjugi Camilleri Brennan; infatti Rodo gew citati
“ghall-interess li jista’ jkollhom ”.

lIli skond l-artikolu 966 tal-Kodi¢i Civli “Ir-rekwiziti essenzjali
sabiex kuntratt ikun jiswa, huma:

(@) illi I-partijiet ikunu kapaci biex jikkuntrattaw,
(b) il-kunsens ta’ dak illi jobbliga ruhu;

(¢) haga zZgura li thun [-oggett tal-kuntratt;

(d) kawza lecita biex wiehed jobbliga ruhu.

I1li huwa ghalhekk evidenti li dawn ir-rekwiziti ma humiex ged jigu
attakkati u l-atturi ged jibbazaw it-talba taghhom fuq il-fatt li huma
gew dikjarati proprjetarji tal-fondi in kwistjoni. Ma hemmx dubju li
Rodo agixxew b’mod kundannabbli ghall-ahhar f’dan il-kuntest.
Kontrarjament ghal dak li galu, certament kienu jafu li ghaddejja
kawza kontra taghhom fuq il-proprjeta’ in kwistjoni u ma kienx
messhom Dbieghu [-proprjeta” qabel ma giet dec¢iza I|-kawza
definittivament. Zgur li kienet taf bil-kawza Filomena Rodo u allura

Onor. Joseph Azzopardi LL.D.
27 ta’ Ottubru 2017



Rikors Guramentat Nru: 442/11 JA Pagna 11
Sentenza Finali

I-malafede taghha ma hijiex dubitata. Jekk uliedha gewx notifikati
bl-atti relattivi meta miet zewgha huwa ftit jew xejn rilevanti ghal
din il-kawza. Ma jistax ikun pero’li ma kienux jafu bil-kawza meta
ommhom, gja’ mara anzjana kienet ged tikkontesta |-kawza.

Ili fl-istess hin din il-Qorti ma tiddubitax mill-bona fede tal-
konvenuti Camilleri Brennan sia mill-mod kif xehed il-konvenut
stess u anke ghaliex ¢ertament ma kienx se jixtru proprjeta’ soggetta
ghal-litigazzjoni u aktar minn hekk jaghmlu spejjez sostanzjali biex
jirrangawha. Oltre dan, skond I-Artikolu 532 tal-Kap 16 il-buona
fede hi prezunta u min jallega I-mala fede giandu jipprovaha. Prova
din li trid tirrizulta minn cirkostanzi univoci (Vol XLIII pt | pl146).
“La prova della mala fede si deve desumere da circostanze
ineluttabili ed affatto non equivoche” (“Borg vs Grech”, deciza fit-
30 ta’ Jannar 1869 citata fis-sentenza a Vol XXIX p Il p153).
Jinkombi ghalhekk fuqg I-attur l-oneru li jinnewtralizza u jwagga’ I-
princ¢ipju generali tal-prezunzjoni sancit fl-artikolu msemmi tal-/igi.
(“Calleja vs Degiorgio” Appell Inferjuri deciz f1-24 ta’ Marzu
2004).

I1li mill-banda I-ohra, 1-atturi naqsu li jichdu hsieb tajjeb tal-interessi
taghhom fir-rigward billi nagsu milli jitolbu lill-Qorti biex tinibixxi
lill-konvenuti Rodo milli jittrasferixxu |-proprjeta’ in kwistjoni
ghaliex kieku ghamlu hekk dan I-inkwiet kollu ma kienx isegwi. Dan
meta kellhom diversi snin ghad-dispozizzjoni taghhom biex jaghmlu
dan. Minflok stennew is-sentenza anzi mill-provi jirrizulta li hemm
possibbilta’ kbira li kienu jafu li I-fond gie trasferit u avvicinaw lil
Camilleri Brennan wara li saru diversi xoghlijiet fil-fond. 11-Qorti
ged tghid dan ghaliex irrizulta li whud mill-atturi joqoghdu fl-
akkwati u ma setax ikun li ma jarawx il-kartelluni li juru li I-fond
kien ghal bejgh u jaraw il-haddiema jaghmlu x-xoghlijiet imsemmija.
F’dan is-sens, intqal illi, “non puo essere esaudito perche’ a nessuno
e  dato di fare della propria turpetudine il fondamento di una
pretesa giudiziaria” — “Giuseppe Vella vs Paolina moglie dello

stesso Giuseppe Vella”, Appell Civili de¢iz f1-20 ta’ Gunju 1923

Onor. Joseph Azzopardi LL.D.
27 ta’ Ottubru 2017



Rikors Guramentat Nru: 442/11 JA Pagna 12
Sentenza Finali

(Vol XXV p | p 600). F’dan il-kaz, jekk ma kienx hemm turpitudni,
kien hemm non kuranza tal-interessi taghhom da parti tal-atturi bin-
nuqgas taghhom li jiehdu I-pro¢eduri nec¢essarji msemmija.

i fil-kawza fl-ismijiet “Mizzi vs Crowther” (de¢iza fl-4 ta’ Gunju
1955) il-Prim Awla tal-Qorti Civili wara li qalet li I-bejg7 ta’ oggett
ta’ saddiehor huwa null, Ziedet tghid illi din in-nullita’ ma tistax tigi
opposta 7lief mill-kompratur. 11-Qorti kompliet ticcita sentenza tal-
Qorti tal-Appell ta” Turin moghtija fl-1923 f’dan is-sens u li giet
indikata mill-awtur Fadda fit-trattat tieghu. Fil-kaz odjern fil-
mument li sar il-kuntratt ma kien hemm xejn li jzomm lill-
kompraturi biex jakkwistaw dik il-propjeta’ — kien ikun mod iehor
kieku saret it-talba lill-Qorti biex tinibixxi lill-bejjiegha, liema talba
tigi wkoll registrata fir-Registru Pubbliku proprju ghal dan I-iskop.

DECIZJONI

Ghal dawn il-motivi, salv kull dritt spettanti lill-atturi fil-
konfront tal-ahwa Rodo, tilga’ l-e¢cezzjonijiet tal-konvenuti
Camilleri Brennan u ti¢had it-talbiet kif proposti.

L-ispejjez tal-kawza jkunu a kariku tal-ahwa Rodo ghar-
ragunijiet fuq indikati.

Moqgrija.
Onor. Joseph Azzopardi LL.D. Mario Debono
Imhallef Deputat Registratur

